
25 अप्रैल, 2012 को उत्तर के लिए

टाट्रा ट्रकों की खरीद की जांच
2208.

श्रीमती कुसुम राय :



श्री प्रभात झा :

क्या रक्षा मंत्री यह बताने की कृपा करेंगे किः

(क)
क्या सरकार के स्वामित्व वाली भारत अर्थ मूवर्स लिमिटेड (बी.ई.एम.एल.) नामक कंपनी के माध्यम से टाट्रा ट्रकों की आपूर्ति में हुई अनियमितताओं की किसी एजेन्सी द्वारा जांच की जा रही है ; 

(ख)
यदि हां, तो इस संबंध में अब तक क्या जांच हुई है ; 

(ग)
क्या यह सच है कि जिन सेवारत लेफ्टनेन्ट जनरल के विरुद्ध सेना प्रमुख ने भ्रष्टाचार की शिकायत की थी उनके संबंध में कोई जांच आदेश जारी नहीं किया गया है ; और

(घ)
यदि हां, तो इसके कारण क्या हैं ?

उत्तर

रक्षा मंत्री (श्री ए.के.अन्टनी)
(क) से (घ)
टाट्रा ट्रकों की खरीद के संबंध में सेना प्रमुख को रिश्वत दिए जाने के बारे में अभिकथित रिपोर्ट की व्यापक रूप से जांच करने के लिए केंद्रीय जांच ब्यूरो से अनुरोध किया गया है । केंद्रीय जांच ब्यूरो द्वारा 11.4.2012 को एक प्रारंभिक जांच दर्ज की गई है । इसके अलावा, केंद्रीय जांच ब्यूरो ने भारतीय दंड संहिता की धारा 420 के साथ पठित धारा 120 (ख) और भ्रष्टाचार निवारण अधिनियम, 1988 की धारा 13(1) (घ) के साथ पठित धारा 13(2) के तहत यूके स्थित एक कंपनी के मालिकों में से एक मालिक तथा अन्य अज्ञात व्यक्तियों, सार्वजनिक क्षेत्र के एक रक्षा उपक्रम, रक्षा मंत्रालय और भारतीय सेना के अज्ञात अधिकारियों के विरुद्ध एक मामला भी दर्ज किया है ।

